
Amur, 8j. 
 

 

 

 

 

suechet äs nöiis Daheime in Wohnigshautig 
 

Liebi Tierfründe 

 

Lueget einisch, bin ig nid e ganz en toue Chatr? Ig bi dr Amur u uf de Suechi nach eme 

nöiie Daheime. Warum? Bi mir daheime wohne no zwöi Chatzemeitschi, uf di bin ig mega 

iifersüchtig, ig wiu dr Härr im Huus sy, bi e typische Macho. Ig ha schon versuecht, sy 

mit Markiere odr Jage uuse z’schüeche. Sy si immr no da!  Abr ig wiu Alleiprinz sy. Drum!  

 

Ig bi 8jährig, kaschtriert, grundimmunisiert, gsung (grad erscht bim Doc dürechecked u 

Zähn gmacht), fit u muntr. U schtuberein, wenn ig nid grad de Meitschis zeige muess, wer 

dr Cheff hier isch. Rassebedingt (ig bi e ächte Bengal) bruuch ig viu Ufmerksamkeit, bi 

sähr lebhaft, mönschbezoge u ebe ou sähr iifersüchtig uf Konkurrenz. U ig schpiue für 

mis Läbe gärn: ig bi denn dr Goali u Du dörfsch versueche, es Tor z’schiesse. Wird nid 

chlappe, ig bi dr Bäschti! Abr ou mit eme Karton mit Siidepapier chasch Du mir e 

Riesefröid mache, Läckerli odr Bäuäui sueche, das lieb ig ou. Ig chenne u bruuche nur 

Wohnig mit gsicheretem Baukon, scho im Stäggehuus dusse bin ig de grossi Schissr.  

 

Ig sueche es Daheime bi nätti, bengal- odr zmingscht chatzeerfahrini Lüüt mit viu Ziit, 

wo viu daheime sy u Luscht hei, sich mit mir z‘bschäftige. Es grosses Daheime mit viu Platz 

zum Tobe u Chlättere, mit guet gsicheretem Baukon odr usbruchsicherem Garte, ohni 

Hung, Chatz u Ching. Nur Du u ig!. Chasch Du mir so öppis biete u hesch Du viu Ziit? Ziit 

für mi? Hasch Du e grossi Wohnig mit gsicheretem Baukon odr e Huus mit iizüntem Garte? 

Das wär’s! Denn müesset mir üs unbedingt lehre chenne. Ig wohne im Moment no 

z’Luzern/LU, zügle aber gärn zu Dir, wo ou immer Du wohnsch. Mäud Di doch bitte ganz 

gly bi dr Sonja Ball. Sie het sich mir agno u suechet für mi das nöiie Plätzli.  

 

Din Amur 

